
AKTA KERAJAAN TEMPATAN 1976

UNDANG-UNDANG KECIL IKLAN PILIHAN RAYA
(MAJLIS BANDARAYA SUBANG JAYA) 2007

PADA menjalankan kuasa yang diberikan oleh seksyen 102 Akta Kerajaan Tempatan
1976 [Akta 171], Majlis Bandaraya Subang Jaya membuat dan menurut seksyen 103
Akta tersebut, Pihak Berkuasa Negeri mengesahkan, undang-undang kecil yang
berikut:

BAHAGIAN |

PERMULAAN

Nama dan permulaan kuat kuasa

1. 1) Undang-Undang Kecil ini bolehlah dinamakan Undang-Undang Kecil
Iklan Pilihan Raya (Majlis Bandaraya Subang Jaya) 2007.

(2 Undang-Undang Kecil ini mula berkuat kuasa pada 19 Julai 2007.

Pemakaian

2. Undang-Undang Kecil ini terpakai hanya bagi kawasan pentadbiran Majlis
Bandaraya Subang Jaya.

Tafsiran

3. Dalam Undang-Undang Kecil ini, melainkan jika konteksnya menghendaki
makna yang lain-

“hari mengundi” berhubungan dengan sesuatu pilihan raya, ertinya tempoh
yang mungkin berlanjutan selama satu hari atau lebih, yang bermula dari permulaan
hari pemungutan undi dalam pilihan raya itu dijadualkan untuk dimulakan dan yang
berakhir pada masa perisytiharan keputusan pilihan raya itu oleh pegawai pengurus;

“iklan pilihan raya” termasuklah apa-apa iklan, risalah, brosur, bendera, mural,
panji-panji, sepanduk, tetunggul, poster, pelekat, surat sebaran, label, apa-apa hebahan
berbentuk elektronik, sistem siar raya, pembesar suara, menggunakan apa-apa alat
muzik atau apa-apa bentuk papan iklan sementara yang dipamerkan sebagai atau bagi
maksud diayah politik;

“Majlis” ertinya Majlis Perbandaran Subang Jaya.

“parti politik” mempunyai erti yang sama dalam Akta Pertubuhan 1966 [Akta
335];

“permit” ertinya permit untuk mempamerkan iklan pilihan raya yang
dikeluarkan di bawah undang-undang kecil 5;

“pilihan raya” ertinya suatu pilihan raya bagi memilih seorang ahli Dewan
Rakyat atau Dewan Undangan Negeri;

“tempoh berkempen” berhubung dengan sesuatu pilihan raya, ertinya tempoh
mana-mana calon atau ejen pilihan rayanya dibenarkan mengadakan kempen pilihan
raya di dalam bahagian pilihan raya calon itu, iaitu tempoh yang bermula dari masa
pegawai pengurus mengisytiharkan bahawa suatu pengundian akan dijalankan di dalam
bahagian pilihan raya yang baginya dia dilantik dan berakhir apabila tamat hari sebelum
hari mengundi;

“writ” ertinya writ bagi pilihan raya yang dikeluarkan di bawah seksyen 12 Akta
Pilihanraya 1958 [Akta 19];

“Datuk Bandar” ertinya orang yang pada masa itu menjalankan kewajipan-
kewajipan jawatan Datuk Bandar suatu Majlis Bandaraya Subang Jaya.

BAHAGIAN Il

PERMIT IKLAN PILIHAN RAYA

Larangan ke atas pameran iklan pilihan raya

4. Tiada seorang pun boleh mempamerkan atau menyebabkan dipamerkan apa-
apa iklan pilihan raya termasuklah membuat hebahan berbentuk elektronik, sistem siar
raya, pembesar suara atau menggunakan apa-apa alat muzik, di mana-mana lebuh atau
tempat kecuali di bawah dan menurut permit yang dikeluarkan oleh Datuk Bandar.

Permohonan untuk permit

5. 1) Permohonan untuk permit pameran apa-apa iklan pilihan raya hendaklah
dibuat kepada Datuk Bandar-

(@) oleh parti politik yang berhasrat untuk meletakkan calon dalam
bahagian pilihan raya berkenaan; atau

(b) jika orang yang akan bertanding dalam pilihan raya itu tidak
mempunyai gabungan politik, oleh orang itu sendiri.

@) Sesuatu permohonan di bawah perenggan (1) hendaklah disertakan
dengan bayaran deposit sebanyak lima puluh ringgit dalam hal suatu pemilihan ke
Dewan Rakyat dan lima puluh ringgit dalam satu hal bagi pemilihan ke Dewan
Undangan Negeri bagi pematuhan syarat permit dan peruntukan Undang-Undang Kecil
ini.

3) Datuk Bandar hendaklah melampirkan, pada mana-mana permit yang
dikeluarkan di bawah perenggan (2), apa-apa syarat yang difikirkan patut dikenakan.

4) Pemegang permit hendaklah mematuhi segala syarat yang dilampirkan
pada permit itu.

Bentuk dan jangka masa permit

6. Suatu permit yang dikeluarkan di bawah undang-undang kecil 5 hendaklah
dalam apa-apa bentuk yang ditentukan oleh Datuk Bandar dan hendaklah berkuat kuasa
bagi sepanjang tempoh berkempen, sehingga berakhir tempohnya pada empat belas hari
selepas hari mengundi.

Daftar permit

7. Datuk Bandar hendaklah menyebabkan disimpan dan disenggarakan dalam apa-
apa bentuk dan mengikut apa-apa cara yang ditentukannya, suatu daftar bagi segala
permit yang dikeluarkan di bawah undang-undang kecil 5.

Pengalihan iklan pilihan raya selepas hari mengundi

8. Setiap pemegang permit hendaklah, dalam masa empat belas hari selepas hari
mengundi, mengalihkan segala iklan pilihan raya yang dipamerkan dan segala papan
tanda atau struktur lain yang didirikan olehnya bagi maksud mempamerkan iklan
pilihan raya.

Pengalihan iklan pilihan raya oleh Datuk Bandar

9. 1) Datuk Bandar boleh mengalihkan apa-apa iklan pilihan raya atau apa-
apa papan tanda atau struktur lain yang didirikan bagi maksud mempamerkan iklan
pilihan raya itu jika-

(@) pemegang permit gagal mematuhi kehendak-kehendak undang-
undang kecil 8; atau

(b) Datuk Bandar berpuas hati bahawa iklan pilihan raya itu
dipamerkan tanpa permit.

(2)  Segala perbelanjaan yang ditanggung oleh Majlis dalam menjalankan
kuasa yang diberikan oleh perenggan (1) hendaklah disifatkan sebagai hutang yang
kena dibayar kepada Majlis oleh pemegang permit atau, jika iklan pilihan raya itu
dipamerkan tanpa permit, oleh orang yang menyebabkan iklan pilihan raya itu
dipamerkan sedemikian dan hendaklah didapatkan kembali dalam mahkamah dengan
sewajarnya.

Pelucuthakan deposit
10. 1) Tanpa menjejaskan peruntukan lain dalam Undang-Undang Kecil ini,
jika-

(@) terdapat suatu pelanggaran apa-apa syarat permit; atau

(b) terdapat apa-apa pelanggaran atau ketidakpatuhan mana-mana
peruntukan Undang-Undang Kecil ini,

Majlis hendaklah melucuthakan deposit yang dibayar di bawah undang-undang kecil 5
jika, selepas memberikan pemegang permit suatu peluang untuk didengar, dia gagal
memuaskan hati Majlis tentang kenapa deposit itu tidak sepatutnya dilucuthakan.

2 Apa-apa deposit yang tidak dilucuthakan di bawah perenggan (1)
hendaklah dikembalikan kepada pemegang permit tanpa apa-apa faedah selepas empat
belas hari dari masa habisnya tempoh permit.

Cara mempamerkan iklan pilihan raya

11.  Sesuatu iklan pilihan raya hendaklah dipamerkan mengikut mana-mana cara
yang berikut-

(@) dengan melekatkan pada suatu papan tanda atau struktur lain yang
didirikan atau diletakkan oleh pemegang permit;

(b) dengan menggantungkan iklan pilihan raya itu sepanjang mana-mana
lebuh pada pancang yang didirikan oleh pemegang permit;

(©) dengan menanam penopang iklan pilihan raya itu ke dalam mana-mana
paras tanah selain laluan jalan kaki yang diubinkan atau kaki lima; atau

(d) dengan apa-apa cara lain sebagaimana yang dinyatakan oleh Datuk
Bandar dalam permit.

Larangan terhadap mempamerkan iklan pilihan raya di tempat tertentu

12.  Walau apa pun apa-apa peruntukan lain dalam Undang-Undang Kecil ini, tiada
seorang pun boleh-

(@) mempamerkan apa-apa iklan pilihan raya atau membina atau
mendirikan apa-apa papan tanda atau struktur lain mengikut apa-apa
cara sehinggakan ia meliputi atau melindungi apa-apa isyarat lalu lintas,
tanda arahan, lampu jalan atau lampu perhiasan;

(b) mempamerkan apa-apa iklan pilihan raya atas atau merintangi mana-
mana lebuh; atau

(©) mempamerkan apa-apa iklan pilihan raya pada mana-mana bangunan
awam atau struktur lain dengan menggunakan paku, gam atau pelekat
lain, atau dengan apa-apa cara lain yang akan merosakkan atau
mencacatkan permukaan bangunan atau struktur itu.

BAHAGIAN IlI

PENGUATKUASAAN

Kuasa penangkapan

13. (1) Datuk Bandar atau mana-mana pegawai diberi kuasa boleh menangkap
tanpa waran mana-mana orang-

(@) yang semunasabahnya dipercayai olehnya telah melakukan
suatu kesalahan di bawah Undang-Undang Kecil ini; atau

(b) yang enggan memberikan nama dan alamatnya apabila diminta
atau jika ada sebab untuk meragui ketepatan nama dan alamat
yang diberikan.

(2 Seseorang yang ditangkap di bawah undang-undang kecil ini hendaklah
dibawa ke balai polis dan hendaklah dibawa ke hadapan seorang Majistret dalam masa
dua puluh empat jam, melainkan jika sebelum dari masa itu nama dan kediamannya
yang sebenarnya telah dapat ditentukan, dan dalam hal yang sedemikian orang itu
hendaklah dilepaskan dengan serta-merta apabila dia menyempurnakan suatu bon
untuk hadir di hadapan seorang Majistret jika dikehendaki sedemikian.

3) Apabila mana-mana orang sedemikian dibawa ke hadapan seorang
Majistret, Majistret itu boleh sama ada menghendaki dia menyempurnakan suatu bon,
dengan atau tanpa penjamin untuk hadir di hadapan seorang Majistret sekiranya
dikehendaki, atau boleh memerintahkan supaya dia ditahan dalam jagaan sehingga dia
dapat dibicarakan.

Kuasa menyita

14. Q) Mana-mana pegawai diberi kuasa boleh menyita atau mengalihkan apa-
apa barang atau benda yang menyalahi Undang-Undang Kecil ini dengan risiko
ditanggung oleh pemunya.

2 Apa-apa benda atau barang yang disita di bawah perenggan (1) ini
adalah daripada jenis yang mudah rosak atau yang mengikut sifatnya lekas rosak atau
jika penjagaan benda atau barang itu melibatkan perbelanjaan dan kesusahan yang tidak
munasabah, atau dipercayai akan membahayakan orang ramai, pegawai diberi kuasa
boleh mengarahkan supaya benda atau barang itu dilupuskan mengikut cara yang
ditentukan oleh Majlis.

3) Mana-mana orang yang menuntut apa-apa benda atau barang selain
benda atau barang yang disita di bawah perenggan (2), boleh menuntut benda atau
barang tersebut daripada Majlis dalam tempoh minima tujuh hari bekerja atau maksima
tiga puluh hari dari tarikh benda atau barang itu disita tertakluk kepada apa-apa syarat
dan pembayaran yang dikenakan oleh Pihak Berkuasa Melesen.

4) Sekiranya, tiada apa-apa tuntutan dibuat selepas tempoh tiga puluh hari
hari luput, Majlis bolehlah melupuskan benda atau barang itu mengikut cara yang
ditentukan Majlis dan apa-apa hasil yang diperoleh hendaklah dikreditkan kepada
Kumpulan Wang Pihak Berkuasa Tempatan.

(5) Datuk Bandar atau mana-mana pegawai diberi kuasa itu tidaklah
bertanggungan kepada mana-mana orang bagi apa-apa kemerosotan, walau apa pun
sebabnya, dalam kualiti apa-apa benda atau barang yang disita di bawah undang-
undang kecil ini.

Penalti am

15.  Seseorang yang melakukan suatu kesalahan di bawah Undang-Undang Kecil ini
yang baginya tiada penalti diperuntukkan dengan nyata boleh apabila disabitkan,
didenda tidak melebihi dua ribu ringgit atau dipenjara selama tempoh tidak melebihi
satu tahun atau kedua-duanya, dan dalam hal sesuatu kesalahan yang berterusan boleh
sebagai tambahan didenda tidak melebihi dua ratus ringgit bagi setiap hari kesalahan
itu terus dilakukan.

Pendakwaan

16.  Tiada pendakwaan boleh dimulakan terhadap kesalahan di bawah Undang-
Undang Kecil ini kecuali oleh atau dengan keizinan Pendakwa Raya.

Pengkompaunan kesalahan

17. (1) Datuk Bandar, Setiausaha atau Pegawai Undang-Undang Majlis boleh
mengkompaun mana-mana kesalahan yang dilakukan di bawah Undang-Undang Kecil
ini dan ditetapkan sebagai kesalahan yang boleh dikompaun dengan membuat suatu
tawaran bertulis kepada orang yang disyaki telah melakukan kesalahan itu untuk
mengkompaun kesalahan itu apabila dibayar kepada Majlis sejumlah wang yang tidak
melebihi satu ribu ringgit bagi kesalahan itu dalam tempoh yang dinyatakan dalam
tawaran itu.

@) Sesuatu tawaran di bawah perenggan (1) boleh dibuat pada bila-bila
masa selepas kesalahan itu dilakukan tetapi sebelum apa-apa pendakwaan baginya
dimulakan, dan jika jumlah yang dinyatakan dalam tawaran itu tidak dibayar dalam
tempoh yang dinyatakan dalam tawaran itu atau dalam apa-apa tempoh lanjutan
sebagaimana yang dibenarkan oleh Datuk Bandar atau Setiausaha atau Pegawai
Undang-Undang Majlis, pendakwaan terhadap kesalahan itu boleh dimulakan pada
bila-bila masa selepas itu terhadap orang yang kepadanya tawaran itu telah dibuat.

3) Jika suatu kesalahan telah dikompaun di bawah perenggan (1), tiada
pendakwaan boleh dimulakan selepas itu berkenaan dengan kesalahan itu terhadap
orang yang kepadanya tawaran untuk mengkompaun telah dibuat dan apa-apa benda
yang disita berkaitan dengan kesalahan itu hendaklah dilepaskan, tertakluk kepada apa-
apa terma dan syarat yang ditetapkan.

4 Kesemua wang yang diterima di bawah undang-undang kecil ini
hendaklah dibayar kepada kumpulan wang yang diwujudkan di bawah mana-mana
undang-undang yang berhubung dengan kerajaan tempatan.

Kuasa pegawai polis di bawah Undang-Undang Kecil ini

18.  Tiada apa-apa jua yang terkandung dalam Undang-Undang Kecil ini boleh
mengurangkan kuasa seseorang pegawai polis untuk menyiasat apa-apa kesalahan di
bawah Undang-Undang Kecil ini.

Pembatalan dan peruntukan peralihan

19. (1) Undang-Undang Kecil Iklan Pilihan Raya (Majlis Daerah Petaling)
1990 [Sel.P.U 51/90] dibatalkan.

2 Apa-apa notis, perintah, kompaun, lesen atau dokumen yang dibuat atau
dikeluarkan di bawah Undang-Undang Kecil yang dibatalkan hendaklah, setakat yang
notis, perintah, kompaun, lesen atau dokumen itu selaras dengan Undang-Undang Kecil
ini, terus berkuat kuasa sehingga dibatalkan atau digantikan oleh Undang-Undang kecil
ini.

Dibuat oleh Majlis Perbandaran Subang Jaya dalam mesyuaratnya pada 31 Mac 2007.
ADNAN BIN HAJI MD IKSHAN

Yang Dipertua
Majlis Perbandaran Subang Jaya



